
IL-MIDNEB QADDIS

Fl-ewwel zminijiet tal-Knisja, 1-Insara kienu jissejhu “qaddisin”. Il-qdusija ma kinitx xi
attribut li kien jinghata wara l-mewt, imma kienet stil ta’ hajja li I-bniedem kien ihaddan
matul hajtu. Kienu jissejhu qaddisin ghax kellhom ¢ertezza li ahna ma ghandniex: kienu certi
li 1-id ta’ Alla kienet maghhom u li Ruh il-Qodos kien 1-agent ewlieni tal-qdusija fil-Knisja.
Kienu konvinti li 1-grazzja ta’ Alla kienet tfawwar fughom.

I1-qdusija hija tishib mill-hajja ta’ Alla — hija xebh ma’ Alla. Mhux bilfors li dan it-tishib jew
xebh ikun komplut, imma hemm process li gradwalment iwassal ghal xebh shih. Dan it-
tishib jammetti gradi diversi. Peress li Alla huwa twajjeb, gust, hanin, teneru u kollu mhabba,
meta l-bniedem ikollu anki xrar minn dawn l-attributi, allura huwa jkollu xrar mill-qdusija ta’
Alla. TIl-perfezzjoni tinsab f’Alla wahdu, imma jekk il-bniedem, li min-natura tieghu huwa
imperfett, jimpenja ruhu biex jilga’ d-don ta’ Alla (ghaliex il-grazzja hija don b’xejn), allura
dan ikun miexi fit-triq tal-qdusija. Alla ma jaghtiniex il-grazzja ghaliex ahna bravi — ahna ma
nimmeritawx il-grazzja! — imma Hu jsawwab il-grazzja tieghu b’mod abbundanti fuq
kulhadd. Meta mbaghad il-bniedem jinfetah ghal dan id-don u jilgghu b’mod shih jew
parzjali, huwa jkun jippartecipa mill-qdusija ta’ Alla.

Huwa fatt li maz-zmien ahna tajna interpretazzjoni moralistika tal-qdusija, fis-sens li ghal xi
whud il-qdusija tfisser it-tagbida kontra d-dnub. Huwa minnu li t-tisfija mid-dnub ukoll
taghmel parti mill-process tal-qdusija; imma I-ewwel mossa biex ninfatmu mid-dnub ma tigix
bl-inizjattiva taghna, imma bl-imbuttatura li jaghtina Alla permezz tal-grazzja. Meta I-
grazzja naghmluha taghna, din tbewweg minn go fina dak kollu li mhux grazzja. L-
interpretazzjoni moralistika u d-diskors dwar il-grazzja meritata ma jaghmlux gustizzja lill-
verita dwar Alla.

Hadd ma jitwieled gaddis. Il-qdusija hija process fejn id-dghufija tal-bniedem tiltaga’ mal-
imhabba kreattiva u redentiva ta’ Alla. Din l-imhabba ghandha gqawwa li tibdel d-dghufija
umana. Ghalhekk lil min hu dghajjef fostna nghidlu biex ma jaqtax qalbu mis-sejha ghall-
qdusija. Il-grazzja ta’ Alla tidher fil-kobor u I-gmiel taghha fejn hemm il-brix, it-tghattin u t-
ticrit — fi kliem iehor il-qdusija tilma fejn hemm il-mizerja umana.

Ilkoll nafu l-istorja tal-Knisja tal-imghoddi u tal-prezent. Hija Knisja midinba ghaliex
maghmula minn nies bhali u bhalek. Allura kif nghidu li I-Knisja hija qaddisa? Ghaliex, kif
jikteb Missierna Pawlu, “Kristu habb lill-Knisja u ta lilu nnifsu ghaliha biex jaghmilha
gaddisa” (Efe 5:25-26). Ghalhekk il-qdusija taghna bhala Knisja ma tiddependix mill-isforzi
taghna, imma minn dik il-hajja li nghatat ghalina fuq is-salib. Il-Knisja hija gaddisa ghax
hierga mill-kustat minfud ta’ Kristu. Mhix qaddisa minhabba I-merti taghna, imma ghaliex
Alla ghogbu jsalvaha. Ghandna kemm ghandna rieda tajba, ahna ma nahdmux il-qdusija
taghna, imma huwa I-Ispirtu ta’ Alla li, jekk noholqulu spazju fina, jaghmilna qaddisin.

Alla taghna huwa gaddis u tliet darbiet hanin. Il-qaddis huwa dak il-bniedem li jkanta I-
mizerikordja ta’ Alla. Il-qaddis huwa dak li jgarrab il-qawwa tal-hniena ta’ Alla. Huwa meta
nirrikonoxxu ¢-ckunija u d-dghufija taghna li ahna nkunu nistghu nibdew it-triq tal-qdusija.



